
Pisortat illuutaat A/S Ini-miit aqunnegartut suli imermut attaveqanngitsut tamarmik
attavilersornegarnissaasa pilersaarusiornissaa siunertaralugu Naalakkersuisut suli-
assamik piareersaasioqqullugit peqqunegarnissaannik Inatsisartut aalajangiiffigi-
sassaattut siunnersuut.

(Inatsisartunut ilaasortaq Doris Jakobsen, Siumut)

Inatsisartunut ilaasortaq Doris Jakobsen Siumut siunnersuuteqarpoq pisortat illutaat A/S
Ini-miit agunnegartut suli imermut attaveganngitsut tamarmik attavilersornissaasa pilersaa-
rusiornissaa Inatsisartut aalajangiiffigisassatut siunnersuut Siumumit ogaaseqarfigissavar-
put.

Innuttaasut sumiluunniit najugallit tamatta peqggissuunissarput inuttut ataasiakkaarluta so-
qutigissallugu akisussaaffigaarput pingaartumik aamma eqqiluisaarnikkut pissutsit pit-
saasuunissaat inuup peqgissuunissaanut pingaarutegarluinnartut assigiinngitsut pingaar-
tumik imeq sapernannginnerpaamik pissarsiarissallugu tamatta soqutigisassarigatsigu.

Pisortat illutaat sumiikkaluartulluuniit A/S Ini-miit pilersarusiornegarnissaat ingerlanneqas-
sapput suliassarujussuaq aallartinnegassaaq, tamannalu Namminersorlutik Ogartussat
kisimiillutik ingerlassinnaanngikkaat tamatta takusinnaavarput. Kommuunit Nukissiorfillu
pegatigalugit suliag ingerlannegartussaassaaq suliassat tamakkiisumik kivinneqassappata,
aammalu nunarput tamaat angallavigineqartariagassaaq ilaatigut imermut attavilersornis-
sat sukumiisumik pilersaarusiorneqassappata.

Tassami imeqarfiit innaallagissamillu pilersuiffiit allineqarsinnaanerat aamma ilanngullugu
misissuiffigineqarlunilu pilersaarusiorneqassapput, aammalu ilaatigut imeq errortuiffikoq
soorunami maangaannaqg kuutsinneqartussaq annertoorujussuanngorsinnaasoq ilann-
gullugu nalilersugassaammata.

Naalakkersuisut allannguutissatut siunnersuutaat pisortat inissiaataasa imermik piler-
sorneqgarsinnaanerisa aningaasartuutissallu misissuiffiginegarsinnaanerannik sagqummi-
ussagarnissamik siunnersuuteqgarnerat annertunerusumik ogaasegarfiginagu taperserpar-
put Sanaartornermillu Ataatsimiititaliami suliarinegarnissaa innersuussutigalugu.



